
1. დანაშაულებრივი ქმედების დადგენა და სამართლებრივი შეფასება

1.1 სასამართლომ დადგენილად ცნო, რომ დ---------------–-- ჩაიდინა გამოძალვა, ესე იგი

სხვისი ნივთის გადაცემის მოთხოვნა, რასაც ერთვის დაზარალებულისათვის სახელის

გამტეხი ცნობების გახმაურებისა და სხვა ისეთი ცნობის გავრცელების მუქარა,

რომელმაც შეიძლება არსებითად დაზიანოს მისი უფლებები.

აღნიშნული გამოიხატა შემდეგში: 2019 წლის 20 მარტიდან 23 მარტამდე დროის

პერიოდში, სოციალურ ქსელ "Facebook Messenger" -ის მეშვეობით, დ---------------–--

სახელის გამტეხი ცნობების გახმაურების, ასევე პირადი ცხოვრების ამსახველი

ინფორმაციის გავრცელების მუქარით, მ--------------–---–- მოსთხოვა 1000 (ათასი)ლარის

გადარიცხვა. ვინაიდან მ--------------–---–- გაუჩნდა აღნიშნული მუქარის

განხორციელების საფუძვლიანი შიში, 2----–-–-------------- დ---------------–-, ამ

უკანასკნელის მიერ მითითებულ ონლაინ კაზინო ,-------------- ანგარიშზე, გადაურიცხა

200 (ორასი)ლარი.

1.2 სასამართლო პროცესზე, ბრალდებულმა დ---------------–-- სრულად ცნო თავი

დამნაშავედ წარდგენილ ბრალდებაში.

1.3 დ---------------–-ს ბრალეულობას გონივრულ ეჭვს მიღმა სტანდარტით ადასტურებს

სისხლის სამართლის საქმეზე შეკრებილი ერთმანეთთან შეთანხმებული, აშკარა და

დამაჯერებელი უტყუარი მტკიცებულებების ერთობლიობა: დაზარალებულ მ------------

--–---–-- გამოკითხვის ოქმი, მოწმეების - თ---–------------------------------------- გამოკითხვის

ოქმები, დათვალიერების ოქმები, ბინის ჩხრეკის ოქმი, ამოღების ოქმი და საქმეში

არსებული სხვა მტკიცებულებების ერთობლიობა.

1.4 მხარეები შეთანხმდნენ, რომ საქმეში არსებული არცერთი მტკიცებულება სადავო

არაა და ორივე მხარე სრულად ეთანხმება აღნიშნული მტკიცებულებებით დადგენილ

და დადასტურებულ ფაქტობრივ გარემოებებს.

საქართველოს სისხლის სამართლის საპროცესო კოდექსის 73-ე მუხლის პირველი

ნაწილის „დ” ქვეპუნქტის შესაბამისად, გამოკვლევის გარეშე მტკიცებულებად

მიიჩნევა ნებისმიერი ფაქტი თუ გარემოება, რომელზეც მხარეები შეთანხმდებიან.

ვინაიდან მხარეებმა არცერთი მტკიცებულება სადავოდ არ მიიჩნიეს, ისინი, მათში

ასახული ფაქტობრივი გარემოებებით, გამოკვლევის გარეშე მიღებულ იქნა

მტკიცებულებად, როგორც პრეიუდიცია.

1.5 სასამართლოს მიაჩნია, რომ დ---------------–- დამნაშავედ უნდა იქნეს ცნობილი

საქართველოს სისხლის სამართლის კოდექსის 181-ე მუხლის პირველი ნაწილით

გათვალისწინებული დანაშაულის ჩადენაში და მის მიმართ გამოტანილი უნდა იქნეს

გამამტყუნებელი განაჩენი.

2. სასჯელის გამოყენების დასაბუთება

2.1 საქართველოს სისხლის სამართლის საპროცესო კოდექსის 259-ე მუხლის მე-4

ნაწილის თანახმად, სასამართლოს განაჩენი სამართლიანია, თუ დანიშნული

სასჯელი შეესაბამება მსჯავრდებულის პიროვნებას და მის მიერ ჩადენილი

დანაშაულის სიმძიმეს, ხოლო საქართველოს სისხლის სამართლის კოდექსის 53-ე

მუხლის მე-4 ნაწილის შესაბამისად, სასჯელის დანიშვნის დროს სასამართლო

ვალდებულია გაითვალისწინოს პასუხისმგებლობის შემამსუბუქებელი და

დამამძიმებელი გარემოებები.

საქართველოს სისხლის სამართლის კოდექსის 181-ე მუხლის პირველი ნაწილის

თანახმად, გამოძალვა, ესე იგი სხვისი ნივთის ან ქონების გადაცემის ან ქონებრივი

სარგებლობის მოთხოვნა, რასაც ერთვის დაზარალებულის ან მისი ახლო ნათესავის

მიმართ ძალადობის გამოყენების ან მათი ნივთის განადგურების ან დაზიანების ანდა

მათთვის სახელის გამტეხი ცნობის გახმაურების ან სხვა ისეთი ცნობის გავრცელების

მუქარა, რომელმაც შეიძლება არსებითად დააზიანოს მათი უფლებები - ისჯება

ჯარიმით ან თავისუფლების აღკვეთით ვადით ორიდან ოთხ წლამდე ვადით.

სასამართლო აღნიშნავს, რომ სასჯელი ყოველ კონკრეტულ შემთხვევაში უნდა იყოს

ინდივიდუალური და ადეკვატური და მას უნდა ჰქონდეს მკაცრად პერსონალური

ხასიათი.

სასამართლოს მიერ განსაზღვრული სასჯელის სახე და ზომა ხელს უნდა უწყობდეს

სამართლიანობის აღდგენას, ახალი დანაშაულის თავიდან აცილებას და დამნაშავის

რესოციალიზაციას.

სასჯელის მიზანი, რაც უკავშირდება სამართლიანობის აღდგენას, გულისხმობს

ჩადენილი დანაშაულის შესაბამისი სასჯელის დანიშვნას, რომელიც არ დატოვებს

უსამართლობის განცდას მსჯავრდებულის, დაზარალებულის და საზოგადოების

თვალში და ასევე ხელს შეუწყობს ახალი დანაშაულის თავიდან აცილებას და

დამნაშავის რესოციალიზაციას.

სასჯელის დანიშვნისას სასამართლო ვალდებულია იხელმძღვანელოს სასჯელის

ინდივიდუალიზაციის პრინციპით და გაითვალისწინოს, როგორც პასუხისმგებლობის

დამამძიმებელი, ასევე შემამსუბუქებელი გარემოებები.

2.2 საქართველოს სისხლის სამართლის კოდექსის 50-ე მუხლის მე-5 ნაწილის

თანახმად, ვადიანი თავისუფლების აღკვეთის დანიშვნისას სასამართლო

უფლებამოსილია, განაჩენით დაადგინოს სასჯელის ნაწილის მოხდა, ხოლო

დანარჩენი ნაწილის პირობით მსჯავრად ჩათვლა, თუ ბრალდებული

(მსჯავრდებული) აღიარებს დანაშაულს (თუ პირს არ წაასწრეს დანაშაულის

ჩადენისას ან ჩადენისთანავე), ასახელებს დანაშაულის ჩადენაში თანამონაწილეებს

და თანამშრომლობს გამოძიებასთან. საპროცესო შეთანხმების დადების გარდა, თუ

ჩადენილია განსაკუთრებით მძიმე დანაშაული, პირობით მსჯავრად შეიძლება

ჩაითვალოს დანიშნული სასჯელის ერთი მეოთხედი, მძიმე დანაშაულის ჩადენის

შემთხვევაში – სასჯელის ერთი მესამედი, ხოლო ნაკლებად მძიმე დანაშაულის

ჩადენის შემთხვევაში – სასჯელის ნახევარი.

სასჯელის დანიშვნისას სასამართლო ითვალისწინებს ჩადენილი ქმედების ხასიათს,

რომელიც საზოგადოებისათვის მომეტებული საფრთხის შემცველია, ასევე დ--------------

-–-ს პასუხისმგებლობის შემამსუბუქებელ გარემოებებს (ბრალდებული აღიარებს და

ინანიებს ჩადენილ დანაშაულს, შერიგებულია დაზარალებულთან), პიროვნულ

მახასიათებელს (არ არის ნასამართლევი), ასევე იმ გარემოებას, რომ ითანამშრომლა

გამოძიებასთან და სადავო არ გახადა საქმეში არსებული მტკიცებულებები, რითაც

ხელი შეუწყო საქმეზე სწრაფი და ეფექტური მართლმსაჯულების განხორციელებას

და თვლის, რომ დ---------------–- სასჯელის სახედ და ზომად უნდა განესაზღვროს

საქართველოს სისხლის სამართლის კოდექსის 181-ე მუხლის პირველი ნაწილის

სანქციით განსაზღვრული საპატიმრო სასჯელი - თავისუფლების აღკვეთა, რომლის

ნაწილი უნდა მოიხადოს პენიტენციურ დაწესებულებაში, ხოლო ნაწილი უნდა

ჩაეთვალოს პირობით მსჯავრად.

3. ნივთმტკიცების საკითხის გადაწყვეტა

ნივთიერი მტკიცებულებების საკითხი გადაწყდეს საქართველოს სისხლის

სამართლის საპროცესო კოდექსის 81-ე მუხლით დადგენილი წესით.

[ს ა რ ე ზ ოლ უ ც ი ო ნ ა წ ი ლ ი]

სასამართლომ იხელმძღვანელა საქართველოს სსსკ-ის 255-ე 258-ე-260-ე, 268-ე-269-ე,

271-ე-274-ე, 277-ე, 279-ე, 292-ე-293-ე მუხლებით და

დ ა ა დ გ ი ნ ა:

1. დ---------------–- ცნობილ იქნეს დამნაშავედ საქართველოს სისხლის სამართლის

კოდექსის 181-ე მუხლის პირველი ნაწილით გათვალისწინებული დანაშაულის

ჩადენაში და სასჯელის სახედ და ზომად განესაზღვროს თავისუფლების აღკვეთა 02

(ორი) წლის ვადით. დანიშნული სასჯელიდან საქართველოს სისხლის სამართლის

კოდექსის 50-ე მუხლის მე-5 ნაწილის შესაბამისად, თავისუფლების აღკვეთა 01

(ერთი) წლის ვადით განესაზღვროს პენიტენციურ დაწესებულებაში მოხდით,

ხოლო დარჩენილი ნაწილი - თავისუფლების აღკვეთა 01 (ერთი) წლის ვადით,

საქართველოს სისხლის სამართლის კოდექსის 63-64-ე მუხლების საფუძველზე

ჩაეთვალოს პირობით, 01 (ერთი) წლის გამოსაცდელი ვადით.

2. ბათუმის საქალაქო სასამართლოს 2019 წლის 25 მარტის განჩინებით, დ---------------–-

ს მიმართ შეფარდებული აღკვეთის ღონისძიება პატიმრობა - გაუქმდეს.

3. მსჯავრდებულ დ---------------–- სასჯელის ვადის ათვლა დაეწყოს დაკავების 

დღიდან - 2019 წლის 23 მარტიდან.

4. ნივთმტკიცებები, რომლებიც ერთვის სისხლის სამართლის საქმეს, შენახულ იქნეს

საქმის შენახვის ვადით.

დ----------------–-ს ბინის ჩხრეკის დროს ამოღებული მობილური ტელეფონი ,,lenovo'',

,,bien”-ის ფირმის კომპიუტერის პროცესორი, კომპიუტერის პროცესორი, მ--------------–---

–--გან ამოღებული მობილური ტელეფონი ,,აიფონ 6S”, - დაუბრუნდეს მესაკუთრეს ან

მისი ნდობით აღჭურვილ პირს, საქმეზე საბოლოო გადაწყვეტილების მიღების

შემდეგ.

5. პენიტენციურ დაწესებულებაში სასჯელის მოხდის შემდეგ, კონტროლი

მსჯავრდებულის ყოფაქცევაზე დაევალოს პრობაციის ბიუროს, დ---------------–-ს

საცხოვრებელი ადგილის მიხედვით.

6. განაჩენი კანონიერ ძალაში შედის და აღსასრულებლად მიიქცევა სასამართლოს

მიერ მისი საჯაროდ გამოცხადებისთანავე.

7. განაჩენი მხარეთა მიერ შეიძლება გასაჩივრდეს გამოცხადებიდან ერთი თვის

ვადაში, ქუთაისის სააპელაციო სასამართლოს სისხლის სამართლის საქმეთა

პალატაში სააპელაციო საჩივრის შეტანის გზით, ბათუმის საქალაქო სასამართლოს

მეშვეობით.

მოსამართლე ლევან გელოვანი


